
Türkiyənin Əmanətlərin Sığortalanması 
Fondunun nümayəndə heyəti Azərbaycanda

Bu günlərdə Türkiyənin Əmanətlə-
rin Sığortalanması Fondunun (TƏSF) 
nümayəndə heyəti ölkəmizdə rəsmi 
işgüzar səfərdə olub. Fondun rəhbəri 
Fatin Rüştü Karakaş, fond rəhbəri-
nin müavini və “YAZ Bilgi Sistemleri” 
İdarə Heyətinin sədri Melek Küreemin-
oğlu, “YAZ Bilgi Sistemleri”nin baş di-
rektoru Fatih Hastürk və biznesin in-
kişafı üzrə meneceri Gökberk Yılmazın 
daxil olduğu olan nümayədə heyətinin 
səfərində əsas məqsəd  Əmanətlərin Sı-
ğortalanması Fondunun rəhbərliyi ilə 
görüşün keçirilməsi, qarşılıqlı təcrübə 
mübadiləsi və hər iki tərəfi maraqlan-
dıran məsələlərin müzakirəsi olub. 

Səfərin ilk günü qonaqlar Fəxri xiya-
banda ümummilli lider Heydər Əliyevin 
abidəsini ehtiramla yad etmiş, məzarı 
üzərinə gül-çiçək dəstələri düzüblər. Hə-
min gün nümayəndə heyəti Şəhidlər xi-
yabanını və Bakıdakı “Türk Şəhidliyi” 
abidəsinə də ziyarət ediblər.

Səfərin ikinci günü ƏSF və TƏSF 
arasında geniş tərkibdə görüş keçirilib. 
Görüşü ƏSF-nin icraçı direktoru Tural 
Piriyevi açaraq qonaqları salamlamış, 
rəhbərlik etdiyi qurum haqqında qısa 
məlumat vermişdir. Sonra fondun Risk-
lərin idarə edilməsi, təhlil və investisiya 
departamentinin direktoru fond barədə 
ümumi məlumatı əks etdirən, Maliyyə 
Departamentinin direktoru Vüqar Aslan-
zadə fondun maliyyə vəziyyəti barədə, 
Hüquq Departamentinin direktoru Azər 

Əmirov hüquqi məsələlərlə bağlı, İT və 
təhlükəsizlik departamentinin direktoru 
Emil Quliyev isə fondun fəaliyyətində 
informasiya texnologiyalarının tətbiqi 
məsələləri ilə bağlı təqdimatlarla, habelə 
qarşılıqlı müzakirələr və məlumat müba-
dilələri ilə davam edib.

Görüşdə TƏSF rəhbəri Fatin Rüş-
tü Karakaş Türkiyə Respublikasında 
əmanətlərin sığortalanması və ləğvetmə 
prosesinin xüsusiyyətləri haqqında ümu-

mi məlumatları əhatə edən təqdimatla 
çıxış edib.

Tədbir çərçivəsində ƏSF-nin müvafiq 
struktur bölmə rəhbərləri və əməkdaşları 
ilə “YAZ Bilgi Sistemleri” şirkətinin nü-
mayəndələri arasında həmin şirkətin təklif 
etdiyi xidmətlər, məhsullar və TƏSF-də 
tətbiq edilən informasiya texnologiyaları 
həlləri barədə təqdimatları və məlumat 
mübadiləsini əhatə edən ayrıca görüş də 
keçirilib.

SABAH Tələbə–məzun Forumu 
SABAH qruplarının 10 illik yubileyinə həsr olunan tələbə-məzun forumu 

və karyera sərgisi keçirilib. Məclis videoçarx nümayişi ilə başlayıb. Bakı 
Musiqi Akademiyasının SABAH tələbələrindən ibarət “Detaşe-SABAH” 
simli alətlər ansamblı iştirakçıları musiqi nömrəsi ilə salamlayıb.

Açılış nitqi ilə çıxış edən elm və təh-
sil nazirinin müavini İdris İsayev bildirib 
ki, qlobal meyllər təhsil sistemində yeni 
çağırışları formalaşdırdığından yeni məz-
munlu, müəyyən ixtisaslar üzrə daha da-
vamlı və əmək bazarının tələblərinə cavab 
verən təhsil proqramları hazırlanmalıdır. 
Əmək bazarı ilə təhsil arasında daha in-
teraktiv əlaqənin qurulmasının önəmini 
vurğulayan nazir müavini belə proqram-
ların çağdaş tələblərə uyğunlaşdırılması-
nın zəruriliyini qeyd edib. Əmək Bazarı 
və Sosial Müdafiə Məsələləri üzrə Milli 
Observatoriyanın İdarə Heyətinin sədri 
Elnur Səfərli SABAH məzunlarının məş-
ğulluq göstəriciləri barədə tədbir iştirak-
çılarına məlumat verib. Sonra SABAH İn-
cəsənət Festivalında tələbə və məzunların 
nümayiş etdirdikləri müxtəlif layihələr, əl 
işlərindən ibarət “Virtual muzey”i təqdim 
edilib. 

SABAH tələbələri arasında bu il 23–24 
noyabrda ekoloMi maariÀəndirmə mövzu-
sunda təşkil edilən �Secure TomorroZ” ha-
katonunun qalibləri də mükafatlandırılıb. 

Elm və təhsil nazirinin müşaviri Nicat 
Məmmədlinin moderatorluğu ilə aparılan 
“SABAH layihəsinin ali təhsil sisteminə 

töhfəsi” mövzusunda panel sessiyasında 
Elm və Ali Təhsil üzrə Dövlət Agentliyi-
nin direktoru Ülkər Səttarova, millət vəkili 
Şahin Seyidzadə və Azərbaycan Dövlət İq-
tisad 8niversitetinin rektoru Ədalət Mura-
dov çıxış ediblər.

SABAH qrupları İcra Komitəsinin rəh-
bəri Elza Səmədovanın moderatorluğu ilə 
aparılan “Tədqiqat necə kommersiyalaşdı-
rıla bilər? 8niversitet–sənaye əməkdaşlı-
ğı” mövzusunda paneldə �&ATALYSADE 
Technology Transfer and Innovation Inc� 
şirkətinin təsisçisi Sanem Yalçıntaş, Tür-
kiyə–Azərbaycan 8niversitetinin rektor 
köməkçisi Mehmet Şimşer, Elm və Təhsil 
Nazirliyinin Yüksək Texnologiyalar Par-
kının baş direktoru Nihat Məcidov spiker 
qismində çıxış edərək mövzu ətrafında fi-
kir mübadiləsi aparıblar. Forum SABAH 
məzunlarının “8zaqları yaxın edən SA-
BAH�” mövzusunda panel sessiyası ilə 
yekunlaşıb.

Forumda SABAH qrupları və Dövlət 
Məşğulluq Agentliyinin birgə təşkilatçılığı 
ilə 50-dən çox şirkətin iştirak etdiyi karye-
ra sərgisi də təşkil olunub. 

Sənət zirvəsinə yüksəlmiş səs
Bu gün gözəl səsə, özəl duyuma malik olan xanəndə, Xalq artisti Baba 

Mirzəyevin (Mahmudoğlunun) 66 yaşında dünyanı dəyişdiyi gündür. Opera 
səhnəmizin Məcnunu, Aşıq Qəribi, Kərəmi, Şah İsmayılı kimi yaddaşlarda 
özünə “abidə” ucaltmış sənətkar unudulmazlar sırasında yeri olanlardandır.

Baba Mahmudoğlunun ömrünün son 20 
ilində bu sətirlərin müəllifi dövlət televiziya-
sında çalışdığı üçün onunla studiyada tez-tez 
rastlaşıb,   söhbətlərinə böyük maraqla qulaq 
asıb. Baba müəllim musiqidən, poeziyadan, 
xüsusilə də dahi Füzulidən danışanda elə də-
rin qatlara nüfuz edirdi ki, heyran qalmamaq 
olmurdu. Danışdıqca, sanki, vəcdə gəlirdi, 
çevrəsi anbaan böyüyürdü. Bir dəfəsində 
yaxın sirdaşı – Xalq artisti Səfa Qəhrəma-
nov qayıdıb bizə dedi� “O, elə gursulu, çağlar 
bulaqdır ki, tükənən deyil. Qopub gedə bil-
məsəniz, işiniz-gücünüz tökülüb qalacaq”.

Mərhum Əməkdar artist Süleyman Ab-
dullayev onu belə səciyyələndirib� “Baba 
Mahmudoğlunun istedadına söz ola bilməz-
di. O qədər savadlı idi ki, hardan deyirdin, 
ordan cavab verirdi. Dünya klassiklərini əz-

bər bilirdi. İnanın ki, Füzulinin qəzəllərini 
elə gözəl təhlil edirdi ki, biz ona öz aramızda 
“Kəllə” deyirdik”.

Baba Mahmudoğlu 1940-cı il noyabrın 
7-də Qazax rayonunun Muğanlı kəndində 
sadə bir ailədə dünyaya göz açıb. 8şaqlıqdan 
saza, sözə aludə olub. Arada səsini zilə çəkib 
oxuyarmış. O, orta məktəbi əla qiymətlər-
lə başa vuraraq Bakıya gəlib. İncəsənətdən 
uzaq ixtisas üzrə ali təhsil alıb, amma musiqi 
istedadı onu tərk etməyib. Elə buna görə də 
tədricən ecazkar səsinin ardına düşüb, sənət 
aləminə gəlib.

Sumqayıtda eyni binada yaşadığım mu-
siqişünas Səadət Təhmirazqızının xatirələ-
ri də maraqlıdır� “O, yeniyetmə çağların-
dan fəlsəfi düşüncələri, sənətə olan böyük 
məhəbbəti və bu məhəbbət naminə zəhməti, 
fədakarlığı ilə yaşıdlarından seçilərmiş. Mu-

siqiyə sevgisi kəndin füsunkar təbiətindən 
başlayıb. Romantik aləmdə böyümək, bül-
büllərin cəh-cəhindən zövq almaq və milli 
musiqi sədaları, ulu saz-söz sənəti, təbii ki, 
insanı cuşa gətirir. O da belə məqamlarda öz 

hisslərini avazla ifadə etməyə başlayıb. Bunu 
eşidən dost-tanışları deyiblər ki, ayə, nə yaxşı 
oxuyursan”.

gzü isə bu barədə belə demişdi� “Açığını 
deyim ki, əvvəllər bu məni bir qədər təəccüb-
ləndirdi. Sonralar hiss etdim ki, doğrudan da, 
içimdə bir oxumaq eşqi, həvəsi var. Odur ki, 
Bakıya gəlib sənaye institutuna daxil olsam 
da, xanəndəliyə meyil məni rahat buraxma-
dı. Beləliklə, mən təhsil aldığım institutun 
özfəaliyyət ansamblında oxuyur, dinləyici 
kimi ustad xanəndə Seyid Şuşinskinin dərs-
lərinə gedirdim və hətta L.Şmidt adına za-
vodda işə düzəlmişdim. Orada da özfəaliyyət 
ansamblının solisti idim”.  

İnstitutda mühəndislik öyrənən həvəskar 
gənc Asəf Zeynallı adına Musiqi Texnikumu-
nun qeyri-rəsmi tələbəsi kimi orada muğam-
ları öyrənib. Sənət yanğısı  Baba Mirzəyevi 

hətta İncəsənət institutunu bitirməyə də sövq 
etmişdi. Bütün bu çalışmaları gənc Babaya 
çox şey vermiş və o, muğamlarımıza dərin-
dən bələd olmuşdu. 

İstedadlı xanəndə görkəmli bəstəkar, di-
riMor Səid Rüstəmovun rəhbərlik etdiyi xalq 
çalğı alətləri orkestri, Əhməd Bakıxanovun, 
Baba Salahovun, Əhsən Dadaşovun idarəsi 
ilə fəaliyyət göstərən xalq çalğı alətləri an-
sambllarının müşayiəti ilə oxuyub. O, düz 10 
il Rəşid Behbudovla Mahnı Teatrının tərki-
bində xarici ölkələrin səhnələrində çıxış edib. 
Sonra isə “Dastan” folklor ansamblı yarada-
raq, bu kollektivlə fəaliyyətini özünəməxsus 
şəkildə davam etdirib. “Dastan�la da bir çox 
xarici səfərlərə gedib və Azərbaycan musiqi-
sinin gözəlliyini digər xalqların nümayən-
dələrinə möhtəşəm şəkildə çatdırıb.

Onun peşəkar  səhnə taleyi isə Opera 
və Balet Teatrından başlayıb. Bir gün eşidir 
ki, Opera və Balet Teatrında “Gözəl səslər” 
müsabiqəsi keçirilir. O da gedib həmin mü-
sabiqədə iştirak edir. Maestro Niyazinin rəh-
bərliyi ilə keçirilən həmin müsabiqədə iştirak 
edərək, 153 nəfər arasındə birinciliyi qazanır 
və böyük sənət məbədinə solist qəbul olunur. 
Sonra “Leyli və Məcnun”da baş rolu oynayır.

Baba Məcnun obrazının mətnini, Fü-
zuli yaradıcılığını dərindən dərk etsin deyə, 
ədəbiyyatşünas alimlərdən Həmid Araslı və 
Əli Fəhmi ilə görüşür. Bu böyük alimlər, xe-
yirxah insanlar ona kömək edirlər. 

Gənc xanəndə Opera Teatrının müşa-
yiətçi tarzəni, böyük muğam bilicisi Bəhram 
Mansurovla məşqlərdə onun çalğısı, tövsiyə 
və tapşırıqları vasitəsi ilə çox şeyi əxz edir. 
Üstəlik, Məcnun obrazının ruhi aləmini mə-
nimsəmək və tamaşaçıya çatdırmaq üçün o, 
6 ay ruhi xəstəxanya gedir, orada müalicə 
alanların davranış tərzini öyrənməyə çalışır. 
Nəhayət, Baba əsl Məcnun kimi səhnəyə 
çıxır, tamaşa zamanı obrazı necə ifa edirsə, 
izləyənlər elə bilir ki, o, həqiqətən də dəli 
olub. Beləcə, tərəf-müqabili Nızakət Məm-
mədova (Leyli) ilə oynadığı tamaşa böyük 
uğur qazanır.  

Gözəl sənətkar təkcə operada oynadığı 
rolları deyil, yaddaşlarda aşıq, bəstəkar, xalq 
mahnılarını, muğamları öz tərzində, öz üs-
lubunda ecazkar səslə təqdim edirdi. O, ifa 
zamanı özündən asılı olmayaraq, təbii şəkil-
də obraza girir, mahnını hərəkətlərində, üz 
cizgilərində, bütün varlığında yaşayır, səhnə 
Mestləri ilə tamaşaçını ovsunlayırdı. 

Baba Mahmudoğlu 2005-ci ildə Opera və 
Balet Teatrından təqaüdə çıxıb. Sonra  insult 
keçirib. Həkimlər ona rayonda – təbiətin qoy-
nunda yaşamağı məsləhət görüblər. Bir neçə 
ay Şamaxı rayonunun Çuxuryurd kəndində 
yaşamalı olub. 2006-cı il dekabrın 6-da, 66 
yaşında vəfat edib. Sənəti və xatirəsi isə yad-
daşlarda ölməzlik qazanıb.

Təqvim yada salır

Lənkəranda Ləvəngi Festivalı

Lənkəra±Astara Regional Mədəniyyət, Gənclər və İdman idarələrinin 
təşkilatçılığı, Lənkəran Şəhər İcra Hakimiyyətinin, Milli Kulinariya 
Assosiasiyasının dəstəyi ilə Lənkəranda Ləvəngi Festivalı keçirilib.

gzünəməxsus kulinariya bayramında 
Lənkəran ŞİH başçısı Taleh Qaraşov, Azər-
baycan Milli Kulinariya Assosiasiyasının 
prezidenti Tahir Əmiraslanov, hüquq-mü-
hfizə orqanlarının, rayonda fəaliyyət 
göstərən idarə, müəssisələrin rəhbərləri və 
rayon ictimaiyyətinin nümayəndələri işti-
rak ediblər.

&ənub bölgəsinin, o cümlədən Lənkə-
ranın  ən məşhur yerli təamı olan ləvən-
ginin 8NES&O-nun qeyri-maddi mədəni 
irs siyahısına salınması məqsədilə təşkil 

olunan festivalda ləvəngidən hazırlanmış 
müxtəlif növ yeməklər nümayiş etdirilib 
və Azərbaycan Milli Kulinariya Assosia-
siyası tərəfindən hər biri qiymətləndirilib, 
qaliblərə diplomlar təqdim olunub.

Qeyd edək ki, 2021-ci ilin noyabrın 
8-də 8NES&O-nun Şəhərlər Platforma-
sı tərəfindən Lənkəran şəhəri “qastrono-
miya” tematikası üzrə yaradıcı şəhərlər 
sırasına daxil olub. Lənkəran mətbəxinin 
zənginliyinin tanıdılması istiqamətində 
indiyədək çoxsaylı tədbirlər keçirilib və 
işlərin davamı kimi təşkil olunan festivala 
istər yerli sakinlər, istərsə də şəhərin qo-
naqları böyük maraq göstəriblər.

Festivalda Lənkəran, Astara, Masal-
lı, Yardımlı, Lerik, &əlilabad rayonların-
da, Şəki–Zaqatala Regional Mədəniyyət 
İdarəsinin və Şirvan–Salyan Regional Mə-
dəniyyət İdarəsinin tabeliyində fəaliyyət 

göstərən bədii özfəaliyyət kollektivlərinin 
ifasında rəngarəng ədəbi-bədii kompozisi-
yalar nümayiş olunub, müsiqi nömrələri, 
folklor nümunələri səsləndirilib.

Azərbaycan Milli Kulinariya Assosi-
asiyasının prezidenti Tahir Əmiraslanov 
festivalla bağlı təəssüratlarını Murnalistlərlə 
bölüşərək deyib�

– Ləvəngi hazırlamaq ənənəsinin mə-
dəni bir adət kimi gələcəyə ötürülməsi da-
vam edir. 8şaqların oturub əməli şəkildə 
bu işi görməsi fərəh doğurur. Mən burada 
yeni-yeni ləvəngi növləri də gördüm. Çox 
xoşuma gələn növlərdən biri də ləvəngi 
çörəyi oldu.

Görünən budur ki, gözəl, günəşli bir 
gündə “&ənub mirvarisi” adlanan şəhər 
daha bir mədəniyyət örnəyi ilə könülləri 
riqqətə gətirib.

